
Российская Федерация Ямало-Ненецкий автономный округ 

ЙИСАТ УLА, АРТНАТ УLА, ХАНТЫ МИРЭВ НУПТАH ЯСАH!

Яlап таl тыlащ 
хутмет хатl 2001-мет таl 
вуш эваlт этты питас

«Газпром» нётасты веран 
па Алексей Борисович онта-
сан Новый Уренгой яlпитlэв. 
Аратаlан яlап верат кашh 
тахайн тыйlат, ар ёнтты па 
утаlтыты хар няврэмат ураhан 
питаl, касты па каш туты 
харат – Овс мувева шеhк 
мосlат. Вош хорамаhа йиl: 
хотат хоl хорамтаlайт. Ин 
хонна щита уlты хоятат эlты 
муh хуllув, вошеl кашh хатl 
и вантман ямашак йиl. Ну-
мастэман, там воlаh партнёр 
пиlан Новый Уренгой па во-
шат пиlан артаlаман хоятат 
уlты щиран мет ямшак питаl 
российской Арктика lоватан», 
– Дмитрий Артюхов ястас.
Округ Правительство па 

ПАО «Газпром» дорожной 
карта lэщатlаhан , хота 

Ун кер тыlащ 12-мет хатl эlты 
ущ тыlащ 10-мет хатl унты мойпар 
охаlтаты ураhан нэпекат маты мосаl.
Вой веlты ёх нэпекlаl маты 

верытlаllаl:
Природной ресурс па экология щиран 

уlты округ департамент хоща яhхты: 
629008, Ямало-Ненецкой автономной 
округ, г. Салехард, ул. Матросова д. 
29, кабинет 308;
Интернет мохты мосаl https://ohotnik.

yanao.ru китты;
Муй па письма ханшты па там адрес 

хуват китты: 629008, Ямало-Ненецкой 
автономной округ, г. Салехард, ул. Ма-
тросова д. 29. Муй хатаlна мосты нэпек 
китман усат, щи хатаlан заявление 
мийм щир lуhтасты питаl.

Там хащам ятан йи ям айкеl па ёхтас. 2024-
мет таlан курк тыlащ оlаhмет хатl эlты ма-
теринской капитал оlаh няврэм сахат хутсот 
хольмаh йи щёрса эllаl, кимет няврэм сахат 
нийlсот хольмаh няl щёрса йиl.
Ищиты, хоты еlпи ханшиlыса, щи охатан 

рахаl уlты хот lутты, аhкет пенсионной нако-
пленияя понты, няврэм утаlтыты вера посатты. 
Щи тумпийн, хой мушаh няврэм тайl, няврэм 
тумтактаты ураhан маты. 

Там QR-код хуват мохты ёlан омасман рахаl ханшlтантытыя! 
Щишан, хой 2024-мет таlан «Lух Авт» lуhатты lаhхаl па ханты 
ясhаl еllы туты, щи хоятат ураhан тамащ мутра верман уl.
Щи тумпийн, хой айкеl сора мощатты lаhхаl, верытаl соци-

альной сетят хоща ханшlтантыты. Тамет мохты lоhты мосаl: 

https://vk.com/public160896507 па https://ok.ru/group/55104233996390.

Новый Уренгой 50-мет таlа 
lэщатыман

Тови сыс веlпасlаты 
ураhан нэпекат маты 

рахаl

Материнской капитал 
эlатlа

Курк тыlащ хутхощъяhмет хатаlан Ямал 
губернатор Дмитрий Артюхов па ПАО «Газ-
пром» куща Алексей Миллер яха уйтантысhан. 
Потарсаhан, хоты сахат ияха понасман Новый 
Уренгой 50-мет таl постаты кеша lэщатыты.

ветъяhкем вер туhа щира 
lэщатты мосаl. Яlап хотат 
омасты щир ищи постаман 
уl. Ас потты тыlащан щита 

мет ун ашкуlа – Арктиче-
ской лицей оваl пуншсаllы. 
Яlап аэропорт мохты миллион 
моlтас хоят тыеl-тохеl яhхас. 

Славянской микрорайонан 
хоятат яlап хотат эlты томан 
няlаман мойlасайт. Тундро-
вой микрорайонан 800 няврэм 
lэпты ашкуlа етшаптаса.
Ешауl lонщхопан касты 

щиран Чемпионат России, 
хухатlыты щиран «Гонка 
чемпионов», касапсайh фести-
валят па джазовый фестиваль 
верlа. Новый Уренгой уlапса 
эlты lуhтапат ханшlайт, ки-
найт верlайт, хораh нэпекат 
эсаllайт.

Аллина Тоярова ханшам потрат

«Lух Авт» lуhтаты, рут ясhан аl ёрэматы!

Муш эlты 
хурыяты!

Хащам ятан ар хоят мушитаl. Ялап 
тал емаh хатlат юпийн 40% аршак хоят 
коронавирус, аl хонщапсайн па коклю-
шан мушитты питсат.

Щишан, мушаhа ки йисты, леккар 
хота манаты. Тест вераты, па рупатая 
аl яhхаты, няврэмlан утаlтыты ищи аl 
китаlан.

  Хоттэl   
  хоятат 
  касlат

Мир верат

Яlап таlан округ проектат оlаh президентской 
грант Фонд конкурсан нох питсат. Вет некоммер-

«Ямальской 
комикс 
2024» 

конкурса 
рупатайт 

китты рахаl 

Округеван катра хотатан уlты 
хоятат яlап хот lутты ураhан 
охан маlайт. Lапатнаhк па Харп 
вошатан симась хотан уlты хоятат 
нэпекат маты верытlат. 

Яlап таl тыlась оlаhмет хатl 
эlты ай тахайт потты тыlась 
оlаhмет хатl унты lувиlаl lэсятты 
мосlат.

 Хун нэпекат маты пора етшаl, 
Госуслуги портал хуват ох шит-
ты ураhан нэпекат китты рахаl. 
Lапатнаhк вош хоятат инсясапса ки 
тайlат, вош хот верат пиlан рупитты 
департамент хося lэрапты верытlат. 
Вош кусяйт яlап таl тыlась оlаhмет 
хатlатан ясаh версат, хасям таlан 
хутъяh пеlа хуlам катра хот па 
ихосьяh балок лосытса. 

Президентской грант Фонд конкурсан 
нох питам проектат  

Альбина Тырлина ханшам потрат

ческой организаций Новый Уренгой, Lапатнаhк, 
Надымской па Приуральской районhан эlты 
этаlтыйм проектlаl ураhан грант ох шитlат. Си 
касапсая хон мув эlты яh сёрс проект китман 
ус, нийlъяh пеlа хут – Ямал мув эlты. 

Ямальской НКО ияха яртъяh миллион соlкува 
шитсат. Хасям таl эlты сит кат пуш аршак. 
2017-мет таl эlты некоммерческой организацияйт 
президентской фонд эlты охан эсаllайт. 
Си касапсая нэпекат хасям таlан щёхар тыlась 

оlаhмет хатl эlты ай тахайт потты тыlась 
хутхосьяhмет хатl унты ихосьяh направление ху-
ват китыlысайт. Кашh таl си Фонд НКО ураhан 
кат конкурс верыlыйl. Хуlам таl сыс няlъяh 
пеlа нийl округ инициатива нох питыlысат, 
няlъяh пеlа хут миллион соlкува шитсат. 

Катра хотан уlты хоятат охан маlайт

«Ямальской комикс 2024» 
конкурсан касты утситы хоятат 
рупатайт курк тыlась яhмет 
хатl унты китты верытlат. Нох 
питам комиксат Пулhават во-
шан И.С. Шемановской нэмпи 
музейн этаlтыlайт па конкурс 
сборника lэсятlайт. 

Си касапса хуlмет пуш верlа. 
Постам уйтантопсайт ункер 
тыlасян манlат. Конкурсаl 
«Сказка и быль» нэман понтса. 
Потран ханшты рахаl, хоятат 
Ямал мув, уlапсаеl эlты муй 
потарlат, хоты монсян Овс мув 
уlапса альман уl, муй ин уlты 
уlапсаеван уl па муй сит эlты 
lаваlты. 
Си касапсайн lапат таl эlты 

няврэмат па ун хоятат, хой 
округеван уl, хой ты сютсяты, 
мосаh рупата сирн ёхтыlыйс, 
хой тата ус па ин па тахайн 
уl, касты верытlат. 
Ханшам потрат хуlам нэпек 

лопасан lэсятты. Моlты инся-lты инся-ты инся-
сапсайт ки тайlаты, ЯНАО на-
циональной нэпек lуhатты хот 
сайтан инсясты рахаl. 

Москва вошан 
ВДНХ хося «Рос-
сия» международ-
ной вантопса-форум 
харан «Малая Роди-
на – сила России» 
оlаh всероссийской 
муниципальной фо-
рум верса. 
  
Lапат сёрс моlтас 

муниципалитет куся 
тохи ёхтас. Округ 
делегация губерна-
тор lаhкар ху вну-
тренняя политика верат туты 
щиран уlты департамент куся 
Сергей Клементьев таlта хоятат 
акатсаllы. Аратаlан хуlамхосьяh 
хоят там воlаh вер щиран ак-
тасийм тахая яhхас. Lапатнаhк 
па Муравленко вошhан рупит-
ты кусяйhан топ-100 премияя 
lоhаlсайhан. 
Актащийм порайн потар манас, 

хоты уlты тахайlаlан рупатайlаl 
манlат, хоты lэсятам проектат 

Владимир Путин хон мув 
вош кусяйт пиlан уйтантыйс

тыйlат, муй хорпи ант тыйты 
верат хоlна верты мосаl. Там 
пуш ярхус сёрс заявка ярсот пеlа 
яртъяh хон мув субъект эlты яh 
номинация хуват вантса. Муh 
кусяйlув иси потар версат, па 
хоятат эlты ёхи ант хасьсат. 
«Хон мув вош кусяйт мет 

ванан аl хоятат пиlан уllат. 
Хоты вошат, куртат энамlат па 
хорамаhа йиlат, уlты хоятlаl 
ин па еllы манты уlапсаеl lув 
рупатаеl эlты ныlа», – Россия 

Президент Владимир Путин ак-
тасям хоятата ястас.   
Си еlпийн хон мув кусяев си 

хоятат пиlан атэl уйтантыйс. 
Сита потар тус, хоты «Форми-
рование комфортной городской 
среды» проект 2030-мет таl унты 
туты. Хон мув муниципалитетан 
рупитты хоятат мойlапса ясаhан 
ястасlы па «Судьба человека 
– гордость Отечества» номина-
ция хуват нох питам хоятат 
мойlапсайн юкантсаllы.  

Айкеlат

«Классная страна» касты харан проектат 
lэщатам порайн, округеван утаlтыты няврэ-
мат Хон мувев няврэмат кутан оlаh местая 
этсат. Щита вет щёрас хоят хольмаh пеlа 
кат регион эlты рупатайт версат.

Хон вошев ун вантопса верты ВДНХ хара 
шоши мувев эlты хольмаh пеlа няl эви па 
пох яhхас. Вет няврэм Пулhават вош эlты 
ус. Кат хоят хутмет ашкуlайн, хуlам па 
хуlмет ашкуlайн утаlтыlат. Нийlмет 
классан утаlтыты Мартин Решке 
инщассэм, хоты lув касты хара 
яhхсат па муй щита версат: 
«Муh касты хара мантэв 
еlпийн, каматса тыlащ 
утаlтаты хоятlув, антиlув-
ащиlув пиlан яха пилтащ-
ман рупитсув. Шоши муве-
ван уlты хоятlув, уlапсаев 
щир па муй хорамат мувев 
тайl, па муватан уlты 
хоятата уйтты ураhан, 
регионэв азбука посат 
ханшсув. Lэщатам 
шушты юшат ху-
ват шушиlыман мув 
ванттыя, проектат 
lэщатсув . Кашh 
команда lув уlты 
мувеl эlты потар 
тусат».
Йис уlапса, мув 

шавиты па сыстап-
таты вер, каш аль-
ты па касты вер, 
яlап ош верты 

Шоши мув няврэмlув 
оlаh местая этсат  

Зоя Куртямова ханшам потрат

Там йисан ай куртатан, ун вошатан кашh 
хуlмет хоят хот воlан энмаlты войт тайl. 
Тухlат, ампlаl сапl кеl ант тайман, лы-
паща хухатlыlат. Хун па кати ким питаl 
па ёхи ант ёхатаl. Кашh вой ант уштаты 
ураhан посан верlа, рущ щиран – чипиро-
вание.

Войт посан понты мосаl
«Вой няхсап хоща поням сох иlпия микро-

чип ёнтlа. Щи юпийн пос понам номераl, 
нэмаl, муй арат таlа ювман уl па па 
оша понты ясhат электронной база lыпия 
ханшlа. Ёшан тайты воен мушан ёхатты 
порайн, мосаh вошат кутан хоl пеlа патан 
туты мосаl, электронной база хоща ханшам 
отlаl иса ныlайт. Хоят леккар хота яhхтаl 
порайн карточка щи тайl, ёlан тайты войт 
ищи щиты мосты отlаl йи тахайн ханш-
ман питlат. Ушты порайн па сора рахаl 
уятты», – вой леккара рупитты Вячеслав 
Сандрин ястас.
Щимащ вер 2024-мет таl щёхар тыlащ 

оlаhмет хатl унты мосаl вертыя. Ох сохап-
таты ант мосаl.
Lорвош районан, войт щимащ посан Мужи 

па Горка вошан понты рахаl. Моlты ант 
моштаман, там номер хуват:
 8 (34994) 2-16-10 инщасты рахаl. 

2024-мет таl «Хон мув хоттэl таlа» 
постаман уl. Хащам таl ван хатlап 
тыlащ ветхощъяhмет хатаlан Хон мув 
lоват «Всей семьёй!» касты проект 
пуншса. Lорвош районэв эlты вет семья 
щи касты хара пиlтащсат.

Хоттэl хоятат касlат

Кашh lапат хоттэl хоятат моlты вер-
ты партапсайн маlайт. Верты рупатайlаl 
анта куш lавартат, туп мийм рупата 
хотаh хоятlаlа яха верты мосаl. Верты 
пуляh па етшаты юпийн хорат «ВКон-
такте» па «Одноклассники» социальной 
сеть хоща понтыя мосаl па #всей се-
мьей хэштэг ясаh ханштыя. Там касап-
са ун кер тыlащан етшаl, щи порайн 
оlhа этам хоттэl нэм ястаlа. Мет яма 
пиlаhа рупитты семьяйт мойlапсайн 
мойlаптаlайт. Нох питам хоттэl хоятат 
Хон мув вошат вантты манlат.
Хащам lаптатан, партам касапсайн 

яlап таl кеша унта щутщаты яhхты, 
щита шай йинщты, ёнтты, ёlан хуl юх 
хорамтаты, мойlапсайт lэщатты, хатань 
паlат верты мосас. Касты хоттэlат 
кутан Lопхари куртан уlты Яркинат 
семья оlhа этас. 
«Хун ма там касапса эlты lуhатсам 

па хоттэl мохиlама ястасам, ийикем, 
няврэмlам мохты кашащсат. Там ка-
сты харан муh вет партапса версув. Ой 
тайсув таhха па там кут оlаh местая 
этсув. Ozon lапкайн моlты lуттыя, кат 
щёрас соlкува мойlапса нэпекан маса-
юв. Няврэмlам ястаlат: «Еllы, касты 
партапсайт мет ямашак верты питlув». 
Муh хоттэl щиран арсыр касапсаята 
ёнтты, касты яhхlув. Кутlуван нётман 
уllув, муй иса яха верlув.
Там касапса тумпийн муh хоlна Хон 

мув lоватан дистанционной касапсайн 
«Это у нас семейное» па касlув. Яlап 
таl тыlащ етшаты еlпийн касапса 
хащам ят питаl. Нох питам хоттэlат 
Москва воша касты манlат», – Лидия 
Александровна ястас.

рупатайт па па отат эlты касам няврэмат 
сот рупата версат. Щи рупатайт эlты вет 
номинацияя хольмаh пеlа вет рупата туп 
пирыса. 
Муh няврэмlув верам рупатайт: «Вош па 

хоят», «501 карты юш», «Наh уlты Ямал 
мувен пунши», «Юрэн Овас муван артаlы», 
«Ямал – яlап мув щуhат этаlтаты мув» 
мув вантты шушты-яhхты юшат каталог 
lыпия ханшсайт.   

Утаlтыты урокат тумпийн, там таl-
lуh няврэмат «Больше, чем путе-
шествие» проекта lоhам юшат 
хуват утаlтаты па питlайт.

Финно-угор ёх мир 

Москва вошан яlап таl тыlасян хусмет па 
хольмаh пеlа оlаhмет хатlатан ВДНХ еhк харан 
«Ёмвош монсят па йис потрат» этаlтыlайт. 

Ёмвош округ куся нэ Наталья Комарова си 

Саран мув куся ху Владимир 
Уйба нэпек lэсятас, кашh таl 
манты энамты ёх Дельфийской 
ёнтопсайт Саран муван манты 
питlат. 

Нэпекан ханшман ус, симась 
ёнтапсайт артаlаты ураhан 
верlув, муй энамты няврэмат 
верты хошlат па муй верты 
lытlайт. Уlты мувеl саман 
тайты па мосты порайн, шави-

ты ат верытсэl. Муй тахаятан 
lувиlаl этаlтыты верытlат па 
симась тахайт lэсятты, Арктика 
мув тайты уlапсайlув шавиты 
па еllы туты. 
Саран мув Республика кусяя-

та ястаман уса, си ёнтапсайт 
ураhан комитета lоhты хоятат 
пирыты, муй арат ох си уйтан-
топса ураhан эсаlты мосаl па 
вантопсайт, уйтантопсайт манты 
тахайт, lэсятты. 

Яlап таl емаh хатl еlпийн 
«Звук Евразии-2023» про-
ект хуват сыйh альбом этас. 
Тохи lэсятам сыйт мир хуват 
ветъяh арат хуlатты тахаятан 
хуlты рахаl. Хон муван уlты 
мир хоятат этнической сыйт 
си альбома lэсятсайт. 

Си нийl нох питам хоят 
сыйh арlаl понтсайт. Кашh 
ар вет ясhа ханшса. Си проект 
хуват арыты хоятат арlаl ар 
хорпи войт, сиськет па па от 
сыятан тэкнаптасайт. 
«СОКОЛ» группа «Алтай-

Кай» тур харан верты сыйт 
группа пиlан «Сиськие» ар 
яха lэсятсатан. TUARI Каре-
лия группа, lув арыты аран 
«Калевала» карело-финской 
йис потрат эlты потар шупат 
вуйман тайlат. Кашh арыты 
группайн lув lэсятты арlаlан 
этнической сыйт щащlат.
«Звук Евразии-2023» про-

ект культурной инициатива 
Президентской фондан па 
межэтнической журналистика 
Гильдияйн lэсятсаhан. 

«Мир Сибири» этнофестиваль верlа

Ёмвош монсят па йис 
потрат этаlтыlайт

Дельфийской ёнтопсайт Саран муван верты питlайт

«Звук 
Евразии-2023» 
сыйh альбом 

этасвантопсая ох эсlас. Няган-
ской театран рупитты арти-
стат «Опаль тут» московской 
театр пиlан ханты па охаль 
уlапса, йис потрат, монсят 
этаlтыlат. 
«Си проект хуват цирко-

вой, театральной па конькийн 
хатэмиты вантопса lэсятса. 
Мойh хоятата ханты па охаль 
хоятат уlапса Ёмвош мув 
монсятан альlайт. Ёхтам 
хоятата шеhк умась вантопса 
lэсятса: хорам сохат, Ёмвош 
шоши мир ёх арат, нарасъюх 
сыйт, мотоциклистат, жонглё-
рат па конькийн хатэмиты ёх 
верты арсыр трюкат», – На-

талья Комарова ястас. 
Югра па регион проектат пиlан рупитты 

Росконгресс Фонд яха «Ёмвош монсят па йис 
потрат» вантопса lэсятсатан.

Альбина Тырлина ханшам потрат

2024-мет таlан Красноярской муван 
верты «Мир Сибири» этнофестиваль 
манты хатlат ястасайт. Уйтантопса 
уйт lор тыlась ихосьяhмет хатl эlты 
няlхосьяhмет хатl унты Шушенское 
вошан манаl. Там пуш lув хусмет 
пуш верlа. 

Сит хон мувеван верты мет ун уй-
тантопса. Ар тахайт эlты якты, арыты, 
нарасъюхан ёнтты, вератты па рут мир 
уlапсайlаl, щирlаl-пищlаl еllы туты 
хоятат яха актащlат. Кашh ун вош, ай 
курт эlты хоятат си тахайн lувиlаl 
этаlтыты верытlат. Ёхтам хоятат па 
хорам, ольпаh емаh хатl вантты. 
Хасям таlан симась этнофестиваля 

нийlъяh пеlа нийl сёрс хоят ёхтыlыйс. Яlап 
таl тыlась ветхосьяhмет хатl эlты си уйтан-

топсайн касты утситы хоятат нэпекlаl китты 
верытlат. Ай кер тыlасян пирыйм хоятат 
ястаlайт. 

 Кев сыl хантэт

Хыщам таl Байдарац-
кой совхоз ораhна сэhк 
щёкат ос, топ каврам 
lуh па ай йиhк пеlа 
ант вантман, касаh хуl 
веlты па каlаh сави-
ты ях, сэhк ям ропата 
версат па вуl показа-
тель эттасат. Белояр-
ской хозяйство ар йит 
ропата тайl, щи ораhна 
нэhхэт ям сыстам lытыт 
lыlат.

Хуl веlты вер

«Муh хыщам таl пеlа сэhк вуl номас 
ант поныlысу. Топ йиhкаl кепа ай ос, 
хуl веlты ях 2023-мет таlна ветсат пеlа 
lапатъёh тонна хуl мощатсат, lув эваlтыlаl 
ветсат пеlа хоlъёh тонна ряпушка. Муh па 
план пеlа топ ниlсат пеlа хутъёh тонна 
амтыlысу. Ар пелак катlам хуlат Пулhават 
хуl lэщатты комбинат пеlа мантсат», – со-
вхоз коща Владимир Арцибашев лавас.

Вай энмаlты 
щир

Вай энмаlты вер 
ищи ямас манас. 
Lэпкат сохлаl ямат, 
щи ораhна тынlаl 
энамсат, йи сох тынl 
кат щёрс ветсат. 
Энмаlтам вай сохлу 
аса тынысlу, щит 
эттаlы хоты нэhхэт 
ямас ропытсат.

Белоярской хозяйство ар 
йит ропата тайl

Приуральской 
район верта 
хасты ныhат

Нявремат онттады ныhат кат команда 
Харсаим па Белояр па Охсарка кас верты 
хатна ропытты ныh Яна Тайшина «Хон 
мув» Международной пормас эттады вы-
ставка хоща пиlтащсат.

Белояр эваlт ёхтыlыям ныhат мастер-
класс хоща эттасат хоты фоамиран эваlт 
эвтамат верта рахал. Харсаим ныhат па 
эттасат хоты фетр эваlт пормасат верта 
рахал. 
«Ма «Акань» нэмпи мастер-класс вермем 

порайна нэhхэт «нахар» верта онттасlам. 
Нэhху сэhк ар ос, аса lытlат Ямал пущ-
щи ощта. Хоты нэhхэт оллат, мала хорпи 
пормасат верlат па тайlат». – Яна Тай-
шина лавас. 

Ям лохсат 
уйтантысат

Пулhават кас верты хатна общественникат 
«Йиlап ювам таl – карра щирна» уйтсэl. 
«Ям лохсат уйтантысат», щимащ уйтантопса 
касаh таl «Ямал – потомкам!» Ассоциация 
вуl пелак нэhхэт Совет онтасна верlа.

Ловатlна нийlъёh молтас общественник 
яха актащисат. Щита lув Овс мув, Сибирь 
па Дальний Восток Ассоциация, Ямал мув 
Законодательной Собрание па «Ямал – по-
томкам!» Ассоциация эваlт майlапсы нэ-
пекатна масайт. 
Кас верты хатна ропытты ныhат lув 

орhиlаlна араh майlапсэт lэщатсат, театра-
лизованной представление, нявремат ёксат.

Вера Лонгортова хансам потрат

Ай кер тыlащна Хон мув Президент 
электронной щирна пирыта па рахта 
питl, щит пущщи Центризбирком лавас. 
Электронной голосование хольмаh пеlа 
нийl регионна федеральной платформа 
хоща манта питl. Щи ораhна масl ай 
кер тыlащ ихощъёhмет хатl маса «Гос- 
услуги» портал хуват нэпек китта.

«Сэрак маса нэhху дистанционной го-
лосование хоща ки хансантас па ялан 
щи сайт хоща лоhта ант ки веритас, щи 
нэhху веритl голосование манты участок 
хоща ёхатта па пирыта», – Центриз-

бирком председатель Элла Памфилова 
лавас.
Щи ораhна касаh избирательной уча-

сток компьютерна аматlайт. Электронной 
голосование хоща ропытты ораhна комис-
сия верса, lув федеральной платформа 
хоща ропытта питlат. Олег Артамонов 
ТИК ДЭГ кощайи аматса, lув щита Хон 
мув Общественной палата эваlт lэщатса. 
Щи томпына «Мобильный избиратель» 
платформа хоща лоhман касаh нэhху 
веритl lувеl рахты вас эваlт пирыта.
Хон мув Президент ай кер тыlащ 15-

17 хатlатна пирыта питlа.

 Электронной 
щирна пирыта рахал

Сат молтас тонна каlаh 
нёха lэщатсат

Lуhаl каврам па сарам олмаl ораhна 
каlаhат хоща атмищ хайс. Топ, ищи па 
совхоз сат молтас тонна нёха lэщатта вери-
тас, щиlта 90% – алаhмет категория. Щит 
ищи эттасlы хоты муh нэhхуlу йи ёр пон-
ман ямас ропытты хасlат. Нёхайт муh аса 
«Паюта» совхозна маllу, lув пиlыlаlна 
муh мули вет таl яха ропытlу.

Мус энмаllат

Муh совхозу хол-
на мусат энмаlтаl. 
Таl сыс план хуват 
108 тонн мусъйиhк 
мата масlу, муh 
па 138 тонн масу. 
Йи мусъйиhк маты 
мус хоща 6,5 тонна 
хайl.

Щущие

Хащам таlан Охсаркая яhхмем 
порайн щита ашкуlа-интернат 
няврэмат пиlан уйтантысам. 
Инщассаllам, хоты lув уllат, 
маты классан утаlтыlат. 

Щи тумпийн lув ястасат, муя 
па lув уlты хотэl «Аист» нэм 
тайl. Щи эlты, АИСТ – щит 
Аксарковский интернат семейно-
го типа. Ма ки lуlан, нэмоlты 
порайн щит эlты ант па и ну-
масысам.
Тата ма Иосиф Евгеньевич 

Вэненго эlты ханшlам. Lув 
1«Д» классан Охсар вош ашкуlа-
интернатан утаlтыйl. Каматса 
ясаh Иосиф ястас, хоты lув 
хощаеl lуhан ЯНАО губернатор 

Ма асем шуhат Григорий Иванович Толба. Lув 
хуl па вой веlты хоята ус. Ай уlмем порайн, 
ма иса асем пиlн пун вантты lохан яhхсам. 

Тови порайн муh, асем-аhкем пиlн Вошъёхан 
хося усув. Асеман ай lохан версайм. Lув юпеlн 

Муh хощаев округ губернатор 
мойlатыя ёхтыlыйс

 Утаlтыты 
ям, па 

ищипа ёхи 
lаhхаlайм

Няврэмат веlщи ашкуlая ту-
тэт порайн, ищипа марэмаlайт, 
ёхи lаhхаlайт, аhкиlаl-ащиlаl 
эlты иса нумасlат. 

Щишан хольмаhмет таl сайн 
номас верса, няврэмат семья 
иты уlты верэl уl. Ай отат lув 
опиlаl па яйlаl пиlан ванан 
ат усат. Щи порайн lувиlаlа 
кеншак яlап вера керэматы, 
яlап щират моштаты. Ин па 
каматса ясаh Андрей Алексее-
вич Кондыгин ястаl, lув ищи 
веlщи утаlтыты ёхтас.
– Ма Кев сыl нюрам эlты 

ёхатсам. Ма Кондыгинат опращ 
нэм эlты уllам. Там муван 
муh опращ нэмев миран шеhк 
яма уйтlа.
Ма 1«Д» классан утаlтыlам, 

сусан ашкуlая тусайм. Манэм 
тата умащ утаlтатыя, туп ищи-
па ёхlы пеlа, аhкем-ащем пеlа 
нумасlам. Мет самаhа тайты 
урокlам окружающий мир, 
литературной чтение, рущ ясhа 
па ханты ясhа утаlтыты щир, 
математика.
Ёlан уlмеман ма аhкема па 

ащема верытты кеман иса нёт-
сам: юх сэварсам, йиhк аlсам, 
ампlам па катем lапатсам. 
Щикуш lаhхаlайм аhкем хоща, 
туп утаlтыты ищи мосаl. Щут-
щаты порайт ванамаlат па, ёхи 
манlам. Щита авкайlам, ампlам 
па катем пиlан уйтантыlам. 
Ямас щутщаlам, щаlта па 
утаlтыты ёхатlам.
Интернатан няврэмат вант-

ман па вопиман арпелак шоши 
нэhат уllат, щи веран няврэ-
мата кеншак.

Аллина Тоярова ханшам потар

Ма асем и хатl уlапса эlты

Дмитрий Артюхов мойlантытыя 
ёхтыlыйс.
– Муh lуhан Большая Хадата 

ёхан пуhаlан ёра вуlэт пиlан 
касlыман яhхlув. Lув Хадата 
lор эlты оваl, па Сорт ёха-
на йиhкlаl туllы. Ма ащем, 

ищиты, хоты ма овращlам па 
ун ащиlам, вуlы тащ шавиман 
уl.
Lуhан муh хощаев округ гу-

бернатор Дмитрий Андреевич Ар-
тюхов ёхтыlыйс. Ма ащем, па па 
ёх хоятат, lув пиlаlан шеhк ар 
потарсат там муваh уlапса эlты. 
Lувеlа каш уйтты ус, хоты муh 
уllув, рупитlув. Ай няврэмат 
пиlан lув ищи турамсот ёнтоп-
сайт верыlыйс. Ма ин уйтlам, 
губернатор шеhк ар рупата тайl. 
Ма хун уна йиlам, ма ищи гу-
бернатора йиты lаhхаlаям. Lув 
итайl ищи хоятата нётты.
Тамащ воlаh мойh хоят ёх- 

тыlыйм вер эlты Иосиф уlтаl 
сыс иса нумты питlаllы. Щи 
веран муh lувеlа ястаlув, ямас 
утаlтыя, турамсот ёнтопсаята 
пиlтащия, еllы манты юшен 
кен па туh ат уl!

Аллина Тоярова ханшам потар

шушты ат веритсам. Манты тахемн ямкем ху-
ван ус.
Нумlэм, аlаhсахат аhкеман нох киlтаlайм. 

Lэсятlайм, асем ай молщаh lуматаl, антпаlа 
ай lаймаl метшаllы. Асем пиlн lохlаман 
ваттаlман, па щи шушмаlман. Тохи шуштэман 
сахат карсэсэт вантlаман. Вой ки питас, юшан 

хайlэман, ёхlы йитэман сахат вуlэман.
Хатl най хутлийl, няхты вой па лук 

пурлийl, lаhки юха хуhхамтаl. Унтан 
щикем ям. 
Хуl веlты тахая ёхатlаман, пунэмн 

нох таllэман. Ай хуl иса тэlыя. Lар, па 
ханшаh хуl. Пунэман йиhка эсаllэман, 
хуllаман ай ухlа lэllаман, сяlта ёхlы 
шушмаlман. Ёхlы йитэман сахат карсэ-
сыйн питам войlаман нох акатlаман.
Хун ёхи ёхатlаман, аhкем lэтот кавар-hкем lэтот кавар-кем lэтот кавар-

тас, яма lэlман па сютсяlман. Щимащ 
ям пора ус.

Надежда Толба 
ханшам потар

Тус ясаh – тус потар

(Оlаh шупаl №2 (1201) 
lуhтаlн)

– Ханам нэhие вуща уlа, 
– мойпар ики ястас, – муh 
шеhк хув нумассув, сэма 
питам хатlэн кеша муй 
наhен мойlаты. Нэмоlты 
номас оха ант ёхатаl. Мо- 
саh наh муhев ястаlэн, муй 
наhен мойlаты?
– Вуща уlаты lухсыет, – 

пиращ Хуl юх ими lэпас 
йинтапlаlан щулемийс. – Ма-
нэм щикем ям, сэма питам 
хатlэм нумман тайlаllан. 
Там унтан муh хув пора эlты 
lухсаhа уllув, ханя верэм 
нынан ястаlэм. Йи номас 
тайlам...
Унт мохет шитама йисат – 

хуlантlат.
– Ярсот яртъяh пуш сэма пи-

там хатlэм восты-восты хошам 
lуhан постыlысэм. Сэма питам 
хатl, уlты щиран, щит яlпа 
ёхатты таl оlаh хатl. Яlап таl 
ёхатты порайн емаh хатl щи 
постаlа, щит ищи щимащ емаh 
хатl. Муh, ванта, хуl юхат, 
яlап таl постаты порайн нови 
lонщаh ернасат lуматlув. Туп 
ма уятlэм, – lавартан Хуl юх 
ими lаlмас, – тамащ руваh 
хатаlан, нын манэм йи lонщ 
сэмие мойlаты ант верытlаты. 
Lонщаh таl туп верытаl манэм 
щимащ ернас мойlаты...
Унтаh мохет ун шука пит-

сат, нумасlат, амуй щиран 
Хуl юх имия щимащ мойlапса 
верты. Щиты нумастэl эlты, 
имоlтыйн нови lапата мойпар 
ёша омпсас. Мойпар lапата 
пеlа аhкармас, па нумасаl, там 
lапата анта аl щиты ёшема 
омпсас.
– Lапата эвие, – шитаман 

мойпар инщасаl, – пиlнэ ар 
тайlан?
– Ар тайlам: унтан, торнаh 

хар тахаятан, сумтаh унта-
тан, хорам лыптат кутан, 
– нови lапата ястас.
Мойпар ики lапата еllы 

инщасlаllы: пиlнэhlан ищи 
наh хорпен кенат, lонщ 
сэм иты новет?
– Воllы щиты 

щи. Туп ма 
нэмоlты по-
р а й н  l о нщ 
ант ванты-
сам. Муh, 
lапатайт, 
таlн оllув. 
Туп ипуш 

Хуl юх сэма питам хатl

Хуl юх ими ма пеlаем ястас, 
матты ки ма lонщ сэм хорпи. 
Щит ураhан ма номасан ёхат-
сайм…
– Щит шеhк ям номас, – ай 

lаhкие аматман ястас: 
Мойпар аяlта lапата нох 

вощкасlы па ястаl^
– Я, яhха, пиlнэhlан ак- 

таlан.
… Я щи, Хуl юх ими сотмет 

сэма питам хатlаl щи ёхтас. 
Lухасlаl мойlапса ясаh 
ястаты актащсат. Lапата па 
lый кутэlан. Мойпар lаhкра 

lатас па паl вошаlа аяlта 
амуй ястас.
Мойпар ики ясаh ус: 
– Хорамаh Хуl 
юх ханам нэhие, 
тамхатl сэма пи-

там хатlэн ёхтас. 
Мойlапсаев маты еlпийн 
сора кеша сэмhаlан лап 
хатщаlан. 
Хуl юх ими восты сэм- 

hаlаl лап хатщасlы. (Муя 

па сэмhаlаl востэт? Аl 
па муй хорпет? Хуl 
юх сэмlаl востэт щи, 
востэт-востэт.) Сэмhаlаl 
лап хатщаман, Хуl юх 
ими lойl, lавlасаl. 
Хун сэмhаlаl пун- 

шсаllы, кащаlасlы, 
кашh нуваlан, кашh 
lэпас йинтапаlан хо-
рам нови кен lапатайт 
омасlат. Нови lапатайт 
– лонщ сэм хорпет. 
Тамащ хорам lыlаh 
lонщ, сот таlа ювам 
Хуl юх ими, нэмолты 
порайн ант вантыйс. 
Хорам нови ернасаh ай 
эви иты lарыты вут-

щийс, щи lоват щи lув нох 
амтас.
Хуl юх ими шеhк ун ойн 

ёхатса, йинтпаh lэпасlаlан 
унтаh мохиlаl вощхиllы па 
нумасаl: «Щикем ям уlты, 
хун lухасlан наh пуhlэнан 
уllат. Щиты щи, мосмаhа уlты 
мосаl». 

Яlап таlан ойhа уlаты.

Зоя Куртямова толмащсаllы

Хорат потарlат

Ханты-Мужи – 
lыlаh йиhк

Ханты-Мужи щит Lорвош район карра йис курт, 
Ай Ас сыlна лайl. Щита топ йи васхули, нэмаl 
Лесная. Щи юканны lув Куноватской волость ис-
поведной ропатайтна мули 1794-мет таl эваlт Му-
жигородской кат хаттэlаh куртты лаваlта питса.

Итта щита «Живун» нэмпи этнографической парк 
ропытl, щит каман верам пормас эттыды таха. 
Касаh нэhху щита емаh юх хоща щищкан lэрат 
йирман лаhхапса амамащlата веритl, сай па хуl 
хасэhк енщта.
Щита рахал сыяlата хоты итта энамты нэhхэт 

карра йис олапсы ты маса савиман тайlэl. Щи том-
пына Ханты-Мужи хуват сосыlыман нын веритlаты 
«Мув lоhеlын таl хот», «Кат ятпи lопас», «Йи 
курпи lопас» сыяlаты. Щимащ лопасат па хатат 
Вершина Войкар куртна верман оллат, щиlта вант-
ман тата па версайт. 
«Войкарский частокол», Войкарской вас Усть-

Войкары курт хощаhна археологической раскопкайт 
верам порайна мощатам пормасат хуват ищи щита 
верса. 
Касаh вай хоща lыс аматты вер эттаман ол. 

Йиlап энамты нявремат эlты кас вантта мала 
щирна касаh вай мощатта рахал.
Тампус эваlт Lорвош каlаhаh нэhхэт емаh хатl 

Ханты-Мужи куртна верта питlа. Хой топ ком 
сытl, щимащ хорам тахайна ёхтыlыяты. Сэhк ям 
хонты нэhхэт йи номас понман йис верат алhищ 
туllаl.

Вера Климова хансам потар


